საფინანსო - ეკონომიკური დეპარტამენტის
დებულება

მუხლი 1. საფინანსო - ეკონომიკური დეპარტამენტის სტრუქტურა
საფინანსო - ეკონომიკური დეპარტამენტი მოიცავს საფინანსო-საბიუჯეტო და ბუღალტრული აღრიცხვა-ანგარიშგების  სამმართველოს.

მუხლი 2. საფინანსო - ეკონომიკური დეპარტამენტის ამოცანები და ფუნქციები 
2.1.  საფინანსო - ეკონომიკური დეპარტამენტის (შემდგომში - დეპარტამენტი) ძირითადი ამოცანაა სამინისტროს სისტემის ფინანსური სახსრების ეფექტიანი მართვის მიზნით, სამინისტროს საფინანსო-ეკონომიკური და საბუღალტრო საქმიანობის წარმართვა.
2.2. საფინანსო - ეკონომიკური დეპარტამენტი მისთვის განსაზღვრულ ამოცანებს ახორციელებს მის დაქვემდებარებაში არსებული სამმართველოს მეშვეობით.
2.3. დეპარტამენტი ანგარიშვალდებულია მინისტრისა და კურატორი მინისტრის მოადგილის წინაშე.
2.4. საფინანსო-საბიუჯეტო და ბუღალტრული აღრიცხვა-ანგარიშგების  სამმართველოს ფუნქციებია:
ა) სამინისტროს სისტემის ეკონომიკური და ფინანსური საქმიანობის კოორდინაცია და მართვა;
ბ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირებისა და შესაბამისი სტრუქტურული ერთეულების ჩართულობით, სამინისტროს სისტემის საბიუჯეტო პროცესის კოორდინაცია, კანონმდებლობით დადგენილი წესით ბიუჯეტის პროექტის შემუშავების უზრუნველყოფა და მინისტრისა და მინისტრის შესაბამისი კურატორი მოადგილისთვის წარდგენა;
გ) სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებთან და შესაბამის სტრუქტურულ ერთეულებთან კოორდინაციით, სამინისტროს ბიუჯეტის შესრულების კოორდინცია;
დ)  სამინისტროს სახელმწიფო კონტროლს დაქვემდებარებული საჯარო სამართლის იურიდიული პირებისა და შესაბამისი სტრუქტურული ერთეულების ჩართულობით, წლიური  საბიუჯეტო  კანონით  სამინისტროსათვის   დამტკიცებული  ბიუჯეტის  კვარტალური   გეგმის შემუშავება და დანიშნულებისამებრ წარდგენა;
ე) სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებთან და შესაბამის სტრუქტურულ ერთეულების კოორდინაციით,  წლიური საბიუჯეტო კანონის შესაბამისად, სამინისტროს ცენტრალური აპარატისა და სამინისტროს სახელმწიფო კონტროლს დაქვემდებარებული საჯარო სამართლის     იურიდიული პირებისთვის, საჭიროების  მიხედვით, გათვალისწინებულ ასიგნებებში შესატანი  ცვლილებების  მომზადება  და დანიშნულებისამებრ წარდგენა;
ვ) ქვეყნის ძირითადი მონაცემებისა და მიმართულებების დოკუმენტში (BDD) სამინისტროს წლიური და საშუალოვადიანი სამოქმედო გეგმის ასახვის უზრუნველყოფის  მიზნით სამინისტროს აპარატის სტრუქტურული  ქვედანაყოფის დეპარტამენტებთან და სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებთან კოორდინირებული მუშაობა და კანონმდებლობით დადგენილ ვადებში საქართველოს ფინანსთა სამინისტროში წარდგენა;
ზ) სამინისტროს  სახელმწიფო  კონტროლს  დაქვემდებარებული  საჯარო სამართლის იურიდიული პირებისგან გამოთხოვილი მომდევნო საბიუჯეტო წლის სხვა შემოსავლების საპროგნოზო მაჩვენებლების შესახებ ინფორმაციის საქართველოს ფინანსთა სამინისტროში გაგზავნა;
თ) საბიუჯეტო წლის განმავლობაში სახელმწიფო ბიუჯეტით გამოყოფილი ასიგნებების ეფექტიანად ხარჯვის მიზნით, გადანაწილების შესახებ მოთხოვნის საქართველოს ფინანსთა სამინისტროსთვის წარდგენა;	Comment by Tamar Kerdzaia: იხილეთ: საქართველოს ფინანსთა მინისტრის 2011 წლის 30 დეკემბრის ბრძანება №637 სახელმწიფო ბიუჯეტით გამოყოფილი ასიგნებების საბიუჯეტო კლასიფიკაციის მუხლებსა და კოდებს შორის თანხების გადანაწილების წესის დამტკიცების შესახებ

ი) ფინანსთა სამინისტროსთვის შესაბამისი სამართლებრივი აქტით დადგენილი ფორმებითა და განსაზღვრულ ვადებში ფინანსური ანგარიშგების და ბუღალტრული აღრიცხვის შესახებ ინფორმაციის წარდგენა; 	Comment by Tamar Kerdzaia: იხილეთ: საქართველოს ფინანსთა მინისტრის 2014 წლის 31 დეკემბრის ბრძანება №429 „საბიუჯეტო ორგანიზაციების ბუღალტრული აღრიცხვის და ფინანსური ანგარიშგების შესახებ“ ინსტრუქციის დამტკიცების თაობაზე


კ) შესაბამისი ბიუჯეტით განსაზღვრული გადასახდელების დასაფინანსებლად სახელმწიფო ხაზინის ელექტრონული მომსახურების სისტემაში ვალდებულების დოკუმენტის დარეგისტრირება, გაფორმებული ხელშეკრულების შესახებ ინფორმაციისა და პირველადი დოკუმენტის განთავსება, ოპერაციის (სტანდარტული/წინასწარი გადახდის) დარიცხვით აღიარება და საგადახდო მოთხოვნის დარეგისტრირება;	Comment by Tamar Kerdzaia: იხილეთ: საქართველოს ფინანსთა მინისტრის 2014 წლის 31 დეკემბრის ბრძანება №424 სახელმწიფო ხაზინის მომსახურებაზე მყოფი ორგანიზაციების მიერ გადახდების განხორციელების წესის შესახებ ინსტრუქციის დამტკიცების თაობაზე


ლ) შესაბამისი სამართლებრივი აქტებით დადგენილი ფორმებითა და განსაზღვრულ ვადებში,  სამინისტროს ბიუჯეტის 3, 6 და 9 თვისა და წლიური შესრულების ანგარიშების ფინანსთა სამინისტროსთვის წარდგენა;
მ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირებისა და შესაბამისი სტრუქტურულ ერთეულების ჩართულობით,  წლიური საბიუჯეტო კანონით სამინისტროსთვის გათვალისწინებული ასიგნებების ხარჯვის შესახებ ყოველკვარტალური და ყოველწლიური ანგარიშების მომზადება და მინისტრისა და კურატორი მინისტრისთვის, ასევე ფინანსთა სამინისტროსთვის წარდგენა;
ნ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირებისა და სტრუქტურული ერთეულების მიერ წარმოდგენილი ბიუჯეტის კვარტლური შესრულების ანგარიშების კონსოლიდირება, კომპეტენციის ფარგლებში ანალიზი და საქართველოს მინისტრისა და მინისტრის შესაბამისი კურატორი მოადგილისთვის ანგარიშის წარდგენა;	Comment by Tamar Kerdzaia: იხილეთ: მინისტრის 2017 წლის 18 აგვისტოს  № 01-189/ო ბრძანება ბიუჯეტის შესრულების ანარიშების (კვარტლური და წლიური) ფორმბისა და მათი წარდგენის ვადების დამტკიცების თაობაზე

ო) სამინისტროს შიდა აუდიტის დეპარტამენტისთვის სახელმწიფო ბიუჯეტის დამტკიცებული და დაზუსტებული გეგმებისა და მისი შესრულების საკასო ხარჯის შესახებ ყოველკვარტალური ინფორმაციის წარდგენა;


პ) ოკუპირებული ტერიტორიებიდან დევნილთა, შრომის, ჯანმრთელობისა და სოციალური  დაცვის სახელმწიფო პროგრამებისთვის დანახარჯების, რესურსების პროგნოზირებისა და ხარჯვის მიმდინარეობის შესახებ ანგარიშის მომზადება და მინისტრისა და მინისტრის შესაბამისი კურატორი  მოადგილისთვის წარდგენა;
ჟ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების მიერ ბიუჯეტების, საშტატო ნუსხების, თანამშრომელთა  ფულადი ჯილდოსა  და სახელფასო  დანამატის  გამოსაყოფი  სახსრების,  აგრეთვე მათ მიერ შესაძენი საწვავისა და გასაწევი საკომუნიკაციო ხარჯების ლიმიტების შესახებ  წარმოდგენილი განაცხადების განხილვა და შეთანხმება;
რ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების მიერ მომდევნო წლის შესყიდვების წლიური გეგმების შესახებ წარმოდგენილი განაცხადების განხილვა და შეთანხმება, საჭიროების შემთხვევაში კანონმდებლობის შესაბამისად, საჯარო სამართლის იურიდიული პირების შესყიდვების გეგმებში (საჯარო სამართლის იურიდიული პირების საბიუჯეტო სახსრების, საკუთარი შემოსავლების და გრანტების ფარგლებში) განსახორციელებელი ცვლილებების/კორექტირების შესახებ განაცხადის განხილვა და  შეთანხმება;
ს)   სამინისტროს საბუღალტრო აღრიცხვის ორგანიზების უზრუნველყოფა;
ტ) სამინისტროს    საბუღალტრო    საქმიანობის    წარმართვის მიზნით,   სამინისტროს   სისტემის   მასშტაბით,   ნაერთი ბალანსის ან/და კანონმდებლობით დადგენილი ფინანსური ანგარიშგების ფორმების მომზადების კოორდინაცია და დანიშნულებისამებრ წარდგენა;
უ)   სამინისტროს  სტრუქტურული  ქვედანაყოფების  მოსამსახურეთა ხელფასების გადარიცხვისა და გაცემის უზრუნველყოფა;
ფ) ორგანიზაციებთან და ცალკეულ პირებთან წარმოშობილი ფინანსური ვალდებულებების აღრიცხვა და ანგარიშსწორება; 
ქ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირებიდან ბუღალტრული ბალანსების ან/და კანონმდებლობით დადგენილი ფინანსური ანგარიშგების ფორმების მიღების უზრუნველყოფა, მათ საფუძველზე ნაერთი ანგარიშგების დოკუმენტების შედგენა და დანიშნულებისამებრ წარდგენა;
რ)  ინვენტარიზაციის პროცესის კოორდინაცია და  ბუღალტრულ აღრიცხვაში ინვენტარიზაციის შედეგების ასახვის უზრუნველყოფა;
ს) შესაბამის სტრუქტურულ ერთეულებთან კოორდინაციით, საშტატო განრიგის დამტკიცების/საშტატო ნუსხისა და თანამდებობრივი სარგოების შეთანხმების შესახებ შესაბამისი სამართლებრივი აქტის პროექტების მომზადებაში მონაწილეობის მიღება;
ტ) სამინისტროს   სისტემის   საფინანსო-ეკონომიკური   და  საბუღალტრო   საქმიანობის   ეფექტიანი  მართვის მიზნით, იურიდიულ დეპარტამენტთან კოორდინაციით, შესაბამისი სამართლებრივი აქტების პროექტების შემუშავებაში მონაწილეობის მიღება;
უ) სამინისტროს სისტემის  საფინანსო-ეკონომიკური  და საბუღალტრო  საქმიანობის  კოორდინაციის მიზნით, სამინისტროს მმართველობის სფეროში მოქმედი საჯარო სამართლის იურიდიული პირების ხელმძღვანელებისა ან/და შესაბამისი სფეროს თანამშრომლებისგან ცალკეული   საკითხების   განხილვისა    და   გადაწყვეტის   პროცესში     საჭირო   ინფორმაციის   ან/და მონაცემების მიღება;
[bookmark: _GoBack]ფ)  კანონმდებლობით დადგენილი წესით  სამმართველოში  შემოსული  კორესპონდენციის  განხილვა და რეაგირება, დასკვნებისა  და წინადადებების მომზადება;
ქ)  კანონმდებლობით გათვალისწინებულ სხვა უფლებამოსილებების განხორცილება.
